
యజమానునకు గూడ కీడుగల్గును. అందువలన హయశాస్త్రవేదు లెవ్వరును యట్టిగుర్రమును కొనరు.



	 







	క.	
మస్తకహీనము బహుదుర

వస్థంబడి జచ్చు నైదువర్షంబులలో

స్వస్తపడి నిలిచెనేనియు

మస్తకమును ద్రుంచు పతిని మర్త్యులచేతన్.

చిన్నిమస్తకము (తల) గలిగియున్న గుర్రము పెక్కుచిక్కులకు లోనై యైదువత్సరములలోపలనె మరణించును. అట్లు మరణింపకున్న నాహయము తన్ను పాలించువానియొక్క మస్తకమును రిపులచే ద్రుంపఁజేయును.



	 







	చ.	
స్థిరముగ రోచమానమును దేవమణిందగ గూడియున్న యా

తురగము పూర్వభాగ గతదోషములన్నియు ద్రుంచునెట్టినన్

బరిగినయట్లు మేఘవిక పశ్చిమభాగము దోషరాసులన్

బొరిబొరిద్రుంచు మాడ్కి మరి భూవరకడ్పున దక్క నన్నిటన్.

మెడమీదనుండునట్టి జూలునందు సుడియును దేవమణియను సుడియును గల తురంగము యితరదోషములను బోకార్చి శుభంబుల నొసంగును.



	 







	క.	
చుంచున కేశాంతంబుల

నంచితముగ నెలవులందు నావర్తములన్

మెంచలర దాల్చు హయములు

పంచాయుధజనక శుభము పతి కొనరించున్.

ముట్టెయందును, కేశాంతమునందును, నెలవుయందును, (నోటి కిరుప్రక్కలనుండు మూలలందును) సుళ్ళు గలిగిన హయము తన్ను పరిపాలించు యజమామనకు శుభము నిచ్చును.

		 ఈ పేజీలో చివరి మార్పు 14 ఆగస్టు 2022న 23:35కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

